
附件二-2(修正) 

★ 客語朗讀進場參考（海陸腔）： 

各  位   評  判   先   生 、  各  位  同  學 ， 大  家 好（鞠躬）。 

gog vui+ pin  pan+ sinˋ sangˋ  gog vui+ tung hogˋ  tai+ gaˋ hoˊ 

𠊎   係  第（ ）號， 今   晡  日    𠊎   愛   朗   讀   个  文  章  

ngai he+  ti+ （ ）ho+
   gimˋ buˋ ngid ngai oiˇ  longˇ tugˋ gaiˇ vun zhongˋ 

係 【好 食   个  野  薑    花  粽】。 

he+    hoˊshidˋ gaiˇrhaˋgiongˋfaˋ zungˇ  

 

拜六，阿明牯歸屋人來到新竹內灣遊尞，在老街項遶街。 

阿明牯問：「路脣仰會有這？佢兜係麼人呢？」 

阿姆講：「這係漫畫家劉興欽，佢畫个大叔婆摎阿三哥。」 

忽然間，佢兜鼻著陣陣个香味。 

阿芳妹問：「哇，這係麼个味緒（道）？還香哦！」 

阿爸講：「這係內灣盡(最)出名个野薑花粽。」 

阿明牯問：「粽仔裡肚有包野薑花係無？」 

阿芳妹又問：「野薑花粽摎阿婆包个粽仔有麼个無共樣？」 

路脣賣野薑花粽个頭家娘聽著佢兜問，就應講：「野薑花粽係用野薑

花个根研(磨)粉了後，摎米、豬肉、蘿蔔乾(菜脯)共下炒，包尾正用野薑

花个葉仔包起來。」 

阿明牯聽了以後講：「莫怪鼻起來恁香，阿爸、阿姆，𫣆(俚)遽遽買

來食看啊，好無？」 

 

★ 客語朗讀退場參考（海陸腔）： 

𠊎 个  朗   讀  到  這， 承  蒙   大  家（鞠躬下台）。 

ngai gaiˇ longˇ  tugˋ doˇ  liaˊ   shin mung tai+ gaˋ 


